
S QR
১৩ জানুয়ারি ১৯৩৫
কল্যাণীয়াসু
তোমার মানসপটে আমার মুখচ্ছবিতে তুমি একটি নিষ্ঠুর কৌতুকহাস্যরেখা দেখতে পাচ্চ – এতদ্বারা আমি তোমাকে জ্ঞাপন করচি যে সেটা তোমারি কল্পনাতুলিকাদ্বারা আরোপ করা– বিধাতার রচনার মধ্যে সেটাকে খুজে পাওয়া যাবে না— সৃষ্টিকৰ্ত্তা হিসাবে তারই উপর তোমার চেয়ে বেশি নির্ভর
করা যেতে পারে ।
অনতিকালের মধ্যে আমাকে বাংলাদেশের বাহিরে চার জায়গায় যেতে হবে— অস্তত আটটা ইংরেজি বক্তৃতা না হলে মান রক্ষা হবে না । সময়াভাব কাকে বলে সেটা তোমরা অনুভব বা অনুমান করতে পারো না । বেকারশ্ৰেণীয় অভিজাতমণ্ডলীর মধ্যেই তুমি জীবনযাপন করো তাই আমাদের মতে কৰ্ম্মভারগ্রস্ত মানুষের অবস্থা তোমার মনোগোচর হতে পারে না। বর্তমানে আমার কৗ দশা, কৰ্ম্মস্থানে কোন গ্রহের দৃষ্টি সন্ধান করে দেখলে প্রকৃত খবর সমস্তই জানতে পারবে ।
কাল রাত্রে এখানে আটজন জাপানী অতিথি এসেছেন । র্তাদের মনোরঞ্জন করতে হবে । স্বভাবতই আমি কুণে। অথচ বিরাট বহিঃসংসারের সঙ্গে আমার সম্পর্ক ঘটিয়েছে আমার ভাগ্য । আমার অন্তরের বিরুদ্ধে বাহিরের এই প্রতিবাদ নিয়তই চলেছে। অতএব ইতি ১৩ জানুয়ারি ১৯৩৫
দাদা
২৮ ০

		 এই পাতা শেষ সম্পাদিত হয়েছে ২২:৪১টার সময়, ৭ আগস্ট ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

